ՀԻՄՆԱՎՈՐՈՒՄ
ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ «ՀԱՅԱՆՏԱՌ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 
ՀՀ գլխավոր դատախազության կողմից ապօրինի ծագում ունեցող գույքի բռնագանձման գործերով՝ ՀՀ Հակակոռուպցիոն դատարանի 01/11/2024թ. N ՀԿԴ/0154/02/23, 01.11.2024թ. N ՀԿԴ/0154/02/23, 01.11.2024թ. N ՀԿԴ/0154/02/23, 12/01/2024թ. N ՀԿԴ/0067/02/22, 12.01.2024թ N ՀԿԴ/0067/02/22, 09.02.2024թ. N ՀԿԴ/0165/02/23, 09.02.2024թ. N ՀԿԴ/0165/02/23, 06.04.2023թ. N ՀԿԴ/0086/02/22, 04.04.2023թ. N ՀԿԴ/0033/02/22, 19.09.2024թ. N ՀԿԴ/0079/02/22 վճիռներով ՀՀ կառավարության որոշման նախագծի հավելվածում նշված Հայաստանի Հանրապետությանը վերադարձված անշարժ գույքի նկատմամբ իրականացվել է Հայաստանի Հանրապետության անվամբ սեփականության իրավունքի գրանցում և քննարկվել է դրանց հետագա տնօրինման հարցը՝ այդ թվում հրապարակային սակարկությունների միջոցով օտարման ներկայացնելը։
Հաշվի առնելով վերոգրյալը՝ ՀՀ Կոտայքի մարզում գտնվող 10 անվանում հողամասերի հետագա տնօրինման նպատակով ՀՀ ՏԿԵՆ պետական գույքի կառավարման կոմիտեն գրությամբ դիմել է ՀՀ շրջակա միջավայրի նախարարությանը (այսուհետ՝ Նախարարություն հողամասերի հետագա տնօրինման սահմանափակումների վերաբերյալ տեղեկատվություն տրամադրելու խնդրանքով։
[bookmark: _Hlk205301686]Ըստ Նախարարության տեղեկատվության Կոտայքի մարզի Ծաղկաձոր համայնքի Ծաղկաձոր բնակավայրում և Չարենցավան համայնքի Արզական բնակավայրում գտնվող 10 անվանում հողամասերից 07-015-0349-0002 կադաստրային ծածկագրով հողատարածքը հանդիսանում է «Հայանտառ» ՊՈԱԿ-ի կառավարման լիազորության ներքո գտնվող պետական սեփականության անտառային հող։ Նշված, ինչպես նաև 07-017-0185-0001 և 07-017-0185-0002 կադաստրային ծածկագրերով հողամասերը գտնվում են «Արզական-Մեղրաձոր» արգելավայրի տարածքում։ 07-010-0168-0002, 07-010-0168-0003, 07-010-0169-0002, 07-010-0168-0005, 07-010-0168-0004 կադաստրային ծածկագրերով հողատարածքները սահմանակից են «Արզաքանի և Մեղրաձորի» պետական արգելավայրին։ Փաթեթում ներկայացված կադաստրային ծածկագրերով բոլոր 10 հողատարածքները խիտ անտառածածկ են և նախկինում եղել են պետական սեփականության անտառային հողեր։
Հաշվի առնելով վերը նշվածը, ինչպես նաև պետության ստանձնած  միջազգային պայմանագրերով պարտավորությունները՝ Հայաստանի Հանրապետության կառավարության 2021 թվականի ապրիլի 22-ի «Փարիզյան համաձայնագրի ներքո Հայաստանի Հանրապետության 2021-2030 թվականների ազգային մակարդակով սահմանված գործողությունները հաստատելու մասին» № 610-Լ որոշումը, առաջարկվել է գրությունով նշված (մոտ 17 հա ընդհանուր մակերեսով) 10 հողամասերի նպատակային նշանակությունները փոխել հատուկ պահպանվողից՝ անտառայինի, իսկ գործառնական նշանակությունները՝ հանգստի գոտուց՝ անտառի։ Կադաստրային քարտեզներում փոփոխություն կատարելուց հետո դրանք վերադարձնել համապատասխան լիազոր մարմնին։
[bookmark: _Hlk195883903][bookmark: _Hlk205301835]Ելնելով վերոգրյալից՝ կոմիտեն մշակել է «Անշարժ գույք հետ վերցնելու, ամրացնելու և «Հայանտառ» պետական ոչ առևտրային կազմակերպությանը անհատույց օգտագործման իրավունքով ամրացնելու մասին» ՀՀ կառավարության որոշման նախագիծը, որով առաջարկվում է վերոնշյալ հասցեներում գտնվող պետական սեփականություն հանդիսացող անշարժ գույքը համաձայն հավելվածի ամրացնել ՀՀ շրջակա միջավայրի նախարարությանը:
«Անշարժ գույք հետ վերցնելու, ամրացնելու և «Հայանտառ» պետական ոչառևտրային կազմակերպությանը անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեում ծախսերի ավելացում կամ կրճատում չի նախատեսվում: 
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը։  
